
E UTOLLWA KA: 16 Mphalane 2009 at 19:15

New UFS Rector announces changes to residences
Ho tloha selemong se tlang moithuti ofe kapa ofe ya hodimo ya tla beha letsoho ho moithuti wa sele mo sa pele, ha a no hlahella feela ka pela komiti ya kgalemelo ya yunivesithi, o tla boetse a lo hlahella ka pela lekgotla la dinyewe a pharilwe molato wa ho otla. 
Tlwaelo ya ho bolotsa ha e molaong mme tlwaeo ya ho nwa bojwala dibakeng tsa bodulo e tlo tla pheletsong ha selemo se setjha sa dithuto  se thwasa. 

Tsena ke tse ding tsa diqeto tse tsebisitsweng ke Morektoro ya motjha e bile e le Motlatsa Mokanseliri wa Yunivesithi ya Freistata, Profesara Jonathan Jansen, puong ya hae ya hlomamsiso mantsiboyeng ana (Labohlano, 16 Mphalane 2009) Kampaseng e Kgolo  Bloemfontein.

“Tlwaelo e se nang kelello ya hore baithuti ba selemo sa pele ke bana mme ba baholo ke batswadi e tla nkelwa sebaka ke setso se setjha sa bodulo se tla kenngwa tshebetsong sebakeng sena,” o realo. 
“Ho sa na le masaledi a  meetlo e senyang a itsetetseng ka botebo ka hara sebaka sena sa rona.  o na le bothata ba ho se nahane hantle ke baithuti ba qalang ba bonang yunivesithi e le katoloso ya sekolo se phahameng se nang le melao e tiileng  e tswa nkuwa kaekae. Ho na le bothata ba tshebediso e mpe ya tahi haholoholo bodulong ba banna, tlwaelo e tsosang diketsahalo tsa kgethollo le kgethollo ya bong tse amang baithuti ba bang. Ho na le bothata ba ho bolotsa moo baithuti ba kgale ba tlontlollang baithuti ba selemo sa pele ba susumetswa ke matla a bosole bo bonkwapo bo se nang sebaka le nako mona,” o realo. 

Jansen o hlalositse hore ho nkwa ha diqeto  tsena ke karolo ya leano la fothola ditlwaelo tse mpe.

Mabapi le dibaka tsa bodulo tsa yunivesithi Profesara Jansen o itse dibaka tsa bodulo di tla kopanngwa ka mokgwa wa 50/50 ka Pherekgong 2010, ho qala ka baithuti ba selemo sa pele le boetapele ba baithuti dibakeng tseo. “Ha ho bosweu kapa botsho bo tla busa hofihlela  kopano e iketsahalla ka boyona   ntle le susumetso ka moo ho kgonehang," o realo 
“Re se re qadile ka thupello e matla le boetapele ba baithuti ba SRC le ba dibaka tse 23 bodulo. Selemong sa 2010 re tla nka sehlopha sa pele sa baithuti ba selemo sa pele ba ye mose ho mawatle mananeong a boithuto. Mme re tla hokela baithuti bohle ba selemo sa pele ka marangrang a elektroniki a tla ba thusa le ho matlafatsa ho ithuta ha bona,” o realo. 

